
Izvod iz biltena dnevnih događaja za protekli
vikend

Za protekli vikend ( u vremenskom periodu od 10.09-
13.09.2021.godine) iz oblasti sprečavanja i otkrivanja
kriminaliteta , na području Hercegovačko-neretvanskog kantona ,
registrovano je 15 prijava i to na području Mostara 10, na području
Čapljine 2, na području Konjica 1 i na području Prozora 2.

Iz oblasti javnog reda i mira   registrovano je osam slučajeva i to
na području Mostara 7 i na području Konjica 1 .

Iz oblasti bezbjednosti saobraćaja   registrovano je 20
saobraćajnih nezgoda i to na području Mostara 11, na području
Čapljine 1, na području Konjica 4, na području Čitluka 2, na
području Stoca 1 i na području Jablanice 1 u kojima je jedanaest
lica zadobilo lakše tjelesne povrede dok su dva lica zadobila
povrede neutvrđenog stepena.

Od evidentiranih događaja izdvajamo:

12.09.2021.godine u 22,25 sati PU Mostar je obaviještena da je
došlo do upotrebe vatrenog oružja u Ul. Mostarskog bataljona
na sredini Titovog mosta, kojom prilikom je od strane NN lica iz
vozila „VW Golf V“   ranjen Đ.D.(1982) iz Mostara. Izlaskom na
lice mjesta , pripadnici policije su pronašli čahure i tragove krvi.
Lice Đ.D. je zadobio povrede u predjelu potkoljenice te mu je
pružena pomoć u bolnici „dr. Safet Mujić“ gdje su konstatovane
lakše tjelesne povrede. O svemu je upoznat tužilac i Odjel krim.
policije koji preduzimaju sve potrebne mjere i radnje na
pronalasku i identi�kaciji izvršioca ovog krivičnog djela.
12.09.2021.godine   u 22,40 sati Vatrogasna služba je
obavijestila PU Mostar da su dobili prijavu da na lokalitetu
Brkanog brda gori jedno vozilo. Na lice mjesta izašli su
pripadnici Vatrogasne jedinice i ugasili požar. Radi se o vozilu
„VW Golf V“ koji je u potpunosti izgorio a za koje je provjerom
utvrđeno da je ukradeno . Istraga je u toku.
12.09.2021.godine  u 17,00 sati u PU Mostar obratio se radnik
sportske kladionice „Milenijum“ u Ul. Vukovarska i prijavio da je
u istu ušlo NN lice sa maskom i u crnom duksu koji je prišao
pultu i držeći nešto u ruci i prijeteći tražio novac. Radnik
sportske kladionice mu je predao kovertu   u kojoj se nalazio
novac. Upoznat Odjel krim. policije i tužilac.

